
Svar við fyrirspurn borgarráðsfulltrúa Sjálfstæðisflokksins um asbest í Gufunesi. 
R21030281 og R21070159

Á fundi borgarráðs þann 25.03.2021 og 21. júlí 2021 voru lagðar fram svohljóðandi 
fyrirspurnir borgarráðsfulltrúa Sjálfstæðisflokksins: R21030281 og R21070159

„Fulltrúar Sjálfstæðisflokks óska eftir upplýsingum um það hvort að asbest hafi fundist í 
húsnæði úthlutað hefur verið listamönnum í Gufunesi.“ 

„Óskað er eftir því að skoðað verði hvort að asbest sé að finna í því húsnæði sem 
Reykjavíkurborg hefur núna auglýst til sölu í Gufunesi.“ 

Svar við fyrirspurnum:
Á vefsíðu vinnueftirlitsins eru upplýsingar um asbest og hvar það gæti mögulega leynst. Má 
þar sjá að algengt var að asbest væri í ýmsum vörum allt til ársins 1980. Sjá nánar á 
heimasíðu Vinnueftirlitsins en þar segir meðal annars að „asbest og vörur sem innihalda 
asbest voru notaðar sem eldvarnarefni, hitaeinangrun, hljóðeinangrun og fleira í mörgum 
byggingum sem voru byggðar fyrir 1980. Talið er að í kringum 1970 hafi verið til um þrjú 
þúsund mismunandi vörutegundir sem innihéldu asbest í einhverju magni sem viðbótarefni 
vegna hitaþols-, einangrunar- og viðloðunareiginleika þess.“
„Það getur verið erfitt og í mörgum tilfellum ómögulegt að greina hvort byggingarefni eða 
vélahlutur inniheldur asbest.“ 

Áburðarverksmiðjan í Gufunesi var vígð árið 1954 og voru byggingar reistar á þessu svæði til 
ársins 1972. Á þessum árum var asbest notað í byggingum og því verður að gera ráð fyrir að 
það geti mögulega verið í byggingum á þessu svæði.

Tafla 1 – Algengi

Fyrir 1955 1955-72 1973-80 1981-90

Stofur og herbergi:

Röraeingangrun Sjaldgæft Sjaldgæft

Veggir (plötur) Sjaldgæft Sjaldgæft

Loft (plötur) Sjaldgæft Sjaldgæft

Baðherbergi:

Röraeingangrun Sjaldgæft Sjaldgæft Sjaldgæft

Gólf (vínyl) Sjaldgæft Algengt

Mosaíkgólf (flísalím) Algengt Algengt

Flísar (flísalím) Algengt



Eldhús:

Röraeingangrun Algengt Algengt

Gólf (vínyldúkur) Algengt Algengt Algengt

Flísar (flísalím) Algengt Algengt

Kjallari:

Röraeinangrun Algengt Algengt

Kyndiklefar:

Katlar (pakningar) Algengt Algengt Algengt

Þakefni:

Þak (eternitskífur) Sjaldgæft Sjaldgæft Sjaldgæft Sjaldgæft

Þak (eternitbáruplötur) Sjaldgæft Algengt Algengt Sjaldgæft

Þakpappi Sjaldgæft Sjaldgæft

Í Gufunesvegi 40 fannst asbest í einangrun á röri sem gekk í gegnum vegg og var það 
fjarlægt. Í Gufunesvegi 19 og 17 er ekki vitað um asbest í þeim rýmum sem leigð voru 
listamönnum en gera má ráð fyrir að asbest sé í hluta þakefnis og eitthvað af innveggjum í 
verkstæðishluta Gufunesvegar 19 en þau rými voru ekki til leigu fyrir listamenn.
Ekki hefur verið skoðað sérstaklega hvort asbest er í byggingum sem auglýstar voru til sölu 
enda munu væntanlegir kaupendur fara í ástandsskoðun áður en gengið verður frá kaupum.

